სამინისტროს ზოგადი პოზიცია:
ჩვენი უპირველესი ამოცანაა, იმ სოციალური სერვისების უწყვეტ რეჟიმში შეფერხებების გარეშე მიწოდება ბენეფიციართათვის, რომელსაც სოციალური სამუშაო ითვალისწინებს და სოციალური მუშაკი ახორციელებს. ამ პროცესში, პირველ რიგში, არ უნდა იზარალოს ბენეფიციარმა. ამ ეტაპზე ჩვენი რესურსი სწორედ ამისკენ არის მიმართული, რომ უზრუნველვყოთ სერვისების მიწოდების უწყვეტობა. 
საათობრივი მონიტორინგის შედეგები:
შესაბამისად, სოციალური მომსახურების სააგენტო უწყვეტ რეჟიმში აგრძელებს მუშაობას. მიმდინარეობს ახალი განცხადებების, მოთხოვნების მიღება, აღრიცხვა/მონიტორინგი. დღის 14:00 საათის მონაცემებით მთელი საქართველოს მასშტაბით 140 ახალი შეტყობინება ფიქსირდება სოციალური მუშაკის მიმართ, აქედან 50 იყო გადაუდებელი საჭიროების, რომელიც ძირითადად ძალადობას და საპროცესო წარმომადგენლობას ეხებოდა და მათზე მოხდა მყისიერი რეგირება.
ადმიანური რესურსის დამატების შესახებ (გამიჯვნა ფუნქციურად):
ჩვეულებრივი ადმინისტრაციული საქმეების წარმოება, მათ შორის პროგრამაში რეგისტრაცია, ვაუჩერების ბეჭდვა, მონაცმების შეყვანა პროგრამაში, სწორედ ასეთი ტიპის საქმიანობები იქნა გადანაწილებული ადმინისტრაციულ თანამშრომლებზე, ხოლო რაც შეეხება კონკრეტულად სოციალური მუშაკის მიერ განსახორციელებელ და მათი პროფესიონალიზმის საჭიროების მქონე ვალდებულებებს, ამაზე მოხდა სპეციალიზირებული სოციალური მუშაკების მივლენა მთელი საქართველოს მასშტაბით რაიონულ ერთეულებში. ჩვენ გვყავს სამინისტროში თანამშრომლები, რომლებიც არიან სპეციალობით სოციალური მუშაკები და აქვთ სოციალური მუშაობის გამოცდილება, შესაბამისად, ამ თანამშრომლების მიერ მოხდა იმ კონკრეტული შემთხვევების მართვა, რომელიც სოციალური მუშაკის კვალიფიკაციას მოითხოვს.  
სამინისტროს ზოგადი პოზიცია, კანონის შესახებ:
სოციალური მუშაკები და სოციალური მუშაობა საჭიროებს დამატებით რესურსებს, საჭიროებს გაძლიერებას და გვერდში დგომას და მხარდაჭერას. ეს პროცესები ჩვენ დავიწყეთ და შესაბამისად, 2018 წლიდან აქტიურად დავიწყეთ ამ პრობლემების მოგვარება. პირველ რიგში იდენტიფიცირებული იქნა პრობლემები და მეორე რიგში დავიწყეთ ნელ-ნელა მოგვარება იმ პროცესების, და მათ შორის ბევრია ის პრობლემა, რომელიც იქნა იდენტიფიცირებული სოციალური მუშაკების მიერ პირვანდელ მოთხოვნებში.

მოთხოვნების შესრულების შესახებ:
ტრანსპორტირების საკითხი, ნაწილობრივ მოგვარებულია. თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია და იქნება. საჭიროების შემთხვევაში მათ დამატებითი მანქანა გამოეყოფათ სოციალური მომსახურების სააგენტოს ტერიტორიული ერთეულიდან.  ეს, რა თქმა უნდა, არ არის საკმარისი, ჩვენ ვაგრძელებთ მუშაობას იმისათვის, რომ დამატებითი რესურსი მოვიპოვოთ და დამატებითი მანქანები შევისყიდოთ, მაგრამ დავდივართ ადმინისტრაციული ასიგნებების, ფინანსური რესურსი გაზრდაზე, მანქანების შესყიდვა არ არის მარტივი საკითხი. თუმცა ჩვენ კომუნიკაციაში ვართ ჩვენს პარტნიორ სახელმწიფო უწყებებთან და მიმდინარეობს მოლაპარკება  სამინისტროსთვის მანქანების გადმოცემის თაობაზე და როგორც კი მოგვარდება ეს საკითხი, ეს მანქანები იქნება განკუთვნილი სოციალური მუშაკებისთვის. ასევე, სოციალურ მუშაკებს აქვთ სპეციალური ბარათები, რომლითაც ისინი საშეღავათო ფასებით სარგებლობენ საზოგადოებრივ მუნიციპალურ ტრანსპორტში. 
რაც შეეხება ფსიქოლოგების დამატების საკითხს, ჩვენ თითოეულ რეგიონში გვყავს თითო ფსიქოლოგი და ვაპირებთ ერთი ფსიქოლოგის დამატებას თბილისში, თუმცა მიმდინარეობს რეორგანიზია, დაგეგმილია სოციალური მომსახურების სააგენტოს ოპტიმიზაცია, მათ შორის მიმდინარეობს მსჯელობა, ფსიქოლოგების გაზრდაზე იმ დაზოგილი რესურსების ფარგლებში,  რომელიც აღნიშნული რეორგანიზაციის ფარგლებში მოხდება. 
რეორგანიზაციის ფარგლებში ასევ მოხდება  იურისტების დამატებაც.
მაგრამ ეს ვერ მოხდება მყისიერად, რამდენადაც ეს ყველაფერი დამოკიდებულია ადმინისტრაციულ ასიგნებებზე, ფინასნურ საკითხზე. 
რაც შეეხება გრძლევადიან საკითხებს, როგორიც არის სოციალური მუშაკების რაოდენობის გაზრდა,  50 სოციალური მუშაკი წელს ემატება სააგენტოს, მათ შორის 23 სოციალური მუშაკი ამ ეტაპზე ხელშეკრულების ხელმოწერის პროცესშია, რადგან ახლა დასრულდა კონკურსი. 
2018 წელს პარლამენტის მიერ შემუშავებული კანონი გვავალდეულებს, რომ დავამატოთ და გავზარდოთ რაოდენობა და იქ არის გაწერილი გეგმა, თუ როგორ უნდა გაიზარდოს მუშაკების რაოდენობა და მათი სახელფასო განაკვეთი თითოეულ სოციალურ მუშაკზე. ის გეგმა დაიწერა აღმასრულებელი ხელისუფლების, პარლამენტის ერთობლივი მუშაობით და ასევე სოციალური მუშაკების ჩართულობით. 
სახელმწიფოს აქვს გეგმა, რომ სოციალური მუშაობა გააძლიეროს, განავითაროს და მათი შესაბამისი ხელშეწყობა უზრუნველყოს, რათა  ხარისხიანი  სოციალური მუშაობა მივიღოთ.
ეს გეგმა არის ეტაპობრივი და შესაბამისი რესურსების ასიგნება ამ გეგმის მიხედვით ხდება სახელმწიფოს მიერ.
ადმინისტრაციული საქმეეებისგან განტვირთავს რაც შეეხება, უკვე გათავისუფლებული

